№_________- SONLI YOPIQ LINIYALI KREDIT SHARTNOMASI
	2026-yil «_____» ______
	___________ shahri


“Turonbank” ATB (keyingi oʻrinlarda “Bank” deb yuritiladi) nomidan, Bosh bank tomonidan 20__-yil “______” _________berilgan _________-sonli bosh ishonchnoma asosida faoliyat yurituvchi __________________ bank xizmatlari markazi rahbari _______________ bir tarafdan, _______________ (keyingi oʻrinlarda “Qarzdor” deb yuritiladi) nomidan ____________ asosida faoliyat yurituvchi rahbari ____________  (Pasport ma’lumoti: ______________ ikkinchi tarafdan, birgalikda “Taraflar”, alohida “Taraf” deb ataluvchilar mazkur shartnomani quyidagi mazmunda tuzdilar. 

1. SHARTNOMA PREDMETI

1.1. “Bank” Oʻzbekiston Respublikasi Prezidentining 2025-yil 14-fevraldagi “Oliy ta‘lim tashkilotlari bitiruvchilarining ishga joylashishiga ko‘maklashish chora-tadbirlari toʻgʻrisida PQ-61-sonli Qaror talablari doirasida hamda 2025-yil 3-noyabrdagi PQ-328 sonli qaror doirasida “14.02.2025 yildagi PQ-61 sonli qarorga asosan, Oʻzbekiston Respublikasi Tiklanish va Taraqqiyot  Jamg’armasi mablag’lari hisobidan “Qarzdor”ga mazkur shartnomada kelishilgan miqdorda va shartlar asosida kredit ajratadi, “Qarzdor” esa “Bank”tomonidan ajratilgan kreditning asosiy qarzni va unga hisoblangan foizlarni mazkur shartnomada qayd etilgan muddatda va shartlar asosida qaytaradi.
2. KREDIT AJRATISH VA UNI UNDIRISH TARTIBI

2.1. “Bank”“Qarzdor”ga jami _________ (_________) soʻm miqdorida mazkur shartnomada belgilangan shartlar asosida kredit mablagʻini ajratadi.
2.2. Kredit mablagʻlari ____ (___________) oy muddatga, ______ (________) oy imtiyozli davr asosida yaʼni, 20__ -yil “_____” ________dan 20___ yil “___” _______gacha boʻlgan muddatga ajratiladi. 

2.3. Qarz oluvchi kreditni kredit shartnoma imzolangan sanadan boshlab 3 (uch) oy ichida oʻzlashtirish lozim boʻlib, imtiyozli davri tugagandan soʻng kreditning oʻzlashtirilmagan qismidan foydalanish imkoni berilmaydi.
2.4. Kredit uchun foiz stavkasi yillik _Markaziy bank stavkasi + 4____(_____) % stavkada ustama haq to`lash sharti asosida belgilandi. 
2.6. 2.5. Mijoz tomonidan biznes reja ko’rsatkichlari bajarilmasa, ya’ni biznes rejada ko’rsatilgan budjet tushumlari, yaratilishi rejalashtirilgan ishchi o’rin ko’rsatkichlari bajarilmagan taqdirda mazkur kredit uchun belgilangan foiz stavkasi amaldagi tijorat krediti uchun belgilangan foiz stavkalarda qayta hisob-kitob qilingan holda hisoblanadi hamda oshiriladi.
2.7. Oʻzbekiston Respublikasi Markaziy Bankining qayta moliyalash stavkasi uzgarganda, inflyatsiya darajasini hisobga olib, jalb qilingan va jalb qilinayotgan resurslar qiymati (foiz stavkasi) oʻzgargan takdirda “Bank” “Qarzdor” bilan kelishgan holda kreditdan foydalanish uchun foiz stavkasini oʻzgartirishga haqli. Bunga rozi boʻlmagan “Qarzdor” kredit boʻyicha qarzdorlikni uchinchi shaxsga oʻtkazish yoki qarzdorlikni boshqa bankka koʻchirishga haqli. 

2.8. Kredit mablagʻiga foiz “Qarzdor” uchun ochilgan ssuda hisobvaragidan kredit mablagʻi ajratilgan kunidan boshlab, to kredit mablagʻi toʻliq qaytarilgan kunga qadar Oʻzbekiston Respublikasi Markaziy banki Boshqaruvi tomonidan 29.09.2023-yildagi 3460-sonli Qarori bilan tasdiqlangan “Tijorat banklarida foizlar hisoblash tartibi toʻgʻrisida” Nizomga muvofiq hisoblanadi.

2.9. “Bank” tomonidan ajratilgan kredit mablagʻi - _________________ _________________________ maqsadi uchun sarflanadi.

2.10. Ajratilgan kredit mablagʻini qaytarish muddatlari mazkur shartnomaning ajralmas qismi hisoblangan 1-ilovada qayd etilgan kreditni qaytarish jadvaliga muvofiq, imtiyozli davr tugagandan soʻng, teng miqdorda har oyda bir marotaba (foiz toʻlovlari bilan birgalikda) har oyning 6-sanasiga qadar amalga oshirilishi lozim;

2.11. “Bank” tomonidan ajratilgan kredit “Qarzdor” tomonidan taqdim etilgan biznes-rejadagi maqsadlarga, uning  faoliyatidan kelib chikuvchi hamda “Bank” meʼyoriy hujjatlariga zid boʻlmagan tovar-moddiy boyliklar, bajariladigan ishlar va koʻrsatiladigan xizmatlar xaqini toʻlash uchun “Qarzdor”ning toʻlov topshiriqnomalari asosida pul koʻchirish yuli bilan toʻla hajmda yoki bosqichma-bosqich amalga oshiriladi;

2.12. “Qarzdor” kreditdan foydalanganligi uchun foizlar kredit ajratilgan kundan boshlab, “Bank” tomonidan har kuni hisoblanadi va bu foiz toʻlovlari har oyning 6-sanasiga qadar “Qarzdor” tomonidan toʻlanishi lozim. 

2.12. Ajratilgan kreditga hisoblangan foizlar oyning 6-sanasiga kadar toʻlanmagan takdirda, toʻlanmagan foizlar “Bank” tomonidan memorial order orqali undirib olinishi, “Qarzdor”ning hisobvaragʻida mablagʻ mavjud boʻlmagan taqdirda har oyning 7-sanasidan kechiktirmagan holda 16377 (shartnomaga koʻra hisoblab yozilgan, biroq muddatida toʻlanmagan olinishi lozim boʻlgan foizlar) hisob raqamiga oʻtkazilib, dasturiy ravishda, akseptsiz  “Qarzdor”ning 2-sonli Kartotekasiga kirim qilinadi

2.13. Mijozni hisobvaragʻidan kredit boʻyicha toʻlovlar quyidagi tartibda undiriladi:

- birinchi navbatda – asosiy qarz boʻyicha muddati oʻtgan qarzdorlik va muddati oʻtgan foiz toʻlovlari mutanosib ravishda;

- ikkinchi navbatda –  joriy davr uchun hisoblangan foizlar va joriy davr uchun asosiy qarz boʻyicha qarzdorlik;

- uchinchi navbatda – neustoyka (jarima, penya).

- to‘rtinchi navbatda – kreditorning qarzdorlikni uzish bilan bogʻliq boʻlgan boshqa xarajatlari.

2.14. “Qarzdor”dan kreditning joriy toʻlovi uchun kreditni qaytarish jadvalida belgilangan summaga nisbatan koʻp mablagʻ kelib tushsa, u holda bank kelib tushgan mablagʻning ortiqcha qismini qarzdorning kreditining asosiy qarzini soʻndirishga yoʻnaltiradi.

2.15. “Qarzdor”ga ajratilgan kredit maqsadsiz foydalanganlik aniqlangan taqdirda kredit foiz stavkasi bankning joriy kundagi tijorat foiz stavkasiga almashtiriladi va kredit muddatidan oldin undirish choralari koʻriladi.

2.16. Kredit va unga tenglashtirilgan operatsiyalari bo'yicha kredit ajratilganidan so'ng kredit shartlarini mijoz xohishiga asosan o'zgartirish (Kredit ta'minoti almashtirilishi, kredit muddatini o'zgartirish, grafikka o'zgartirish kiritish, kredit foizlarini o'zgartirish uchun. Bunda, dastlabki kredit shartnomasida belgilangan holatlar bundan mustasno) kiritish uchun hisoblanadigan bank xizmati www.turonbank.uz saytida e’lon qilib boriladigan amaldagi bank tarifiga asosan undiriladi.
2.17. Qarz oluvchi kreditdan foydalanish uchun 0,3 foiz miqdorida bir martalik komission haq to’laydi.

2.18. Qarz oluvchi tomonidan har bir milliard uchun kamida 1 nafar bitiruvchini (Bitiruvchi bosqich talabalari va oliygoh tamomlaganiga 3 yildan oshmagan bitiruvchilar) ishga olgan bo‘lishi. 
2.19. Qarz oluvchi uning imtiyozli kredit olishga sabab bo‘lgan bitiruvchi(lar) o‘rtasida ikki yil davomida mehnat shartnomasi bekor bo‘lgan taqdirda, kredit foizi mehnat shartnomasi bekor bo‘lgan sanadan tijorat stavkasiga o‘zgartiriladi, bundan ushbu hodim(lar) o‘rniga bir oy muddatda boshqa bitiruvchi(lar) ishga qabul qilingan hollar mustasno. 
3. SHARTNOMA TUZISH HUQUQLARINI TASDIQLASH

3.1. “Bank” mazkur kredit shartnomasini imzolash va kredit ajratish huquqiga ega ekanligini tasdiqlaydi.

3.2. “Qarzdor” Oʻzbekiston Respublikasi qonunchiligigaasosan tashkil qilinganligini, mazkur kredit shartnomasini imzolash uning taʼsis hujjatlariga va qonunchilikka zid emasligini, “Bank”ka taqdim etgan moliyaviy hisobotlari va boshqa hujjatlari haqiqiy va ishonchli ekanligini, hamda ular “Qarzdor” ijro organi (vakolatli shaxs) tomonidan imzo chekilganligini, kredit olish, garov mulkini kredit taʼminoti sifatida “Bank”ka taqdim etish va ular toʻgʻrisida  shartnomalar tuzish boʻyicha “Qarzdor”ning yuqori turuvchi organlari (taʼsischilari)ning tegishli roziliklari olinganligini tasdiqlaydi.

3.3.  “Qarzdor” mazkur kredit shartnomasi bajarilishiga taʼsir koʻrsatuvchi barcha omillar, jumladan unga nisbatan vakolatli idoralar va sudlar tomonidan iqtisodiy jarimalar va moliyaviy sanksiyalar qoʻllanilmayotganligi, uning mulki va aktivlariga uchinchi shaxslar tomonidan undiruv qaratilmayotganligi, hisobotlarda aks ettirilmagan kreditorlik qarzlari mavjud emasligi, to‘lovga qobiliyatsizlik bosqichida emasligini tasdiqlaydi.
3.4. Agar mazkur shartnomaning 3.2. va 3.3. bandlarida koʻrsatilgan tasdiqlarning biri haqiqatga toʻgʻri kelmagan holda, bunday holat mazkur shartnomani bekor qilish va “Bank”ka keltirilgan zararlarni qoplash uchun asos boʻladi.

4. TARAFLARNING MAJBURIYATLARI

4.1. Bank majburiyatlariga quyidagilar kiradi:
4.1.1.  “Qarzdor”ga oʻz mablagʻi hisobidan mazkur shartnomaning 2.8- bandida qayd etilgan maqsadni amalga oshirish uchun mazkur shartnomada belgilangan miqdorda, muddatda  va shartlar asosida kredit ajratish;

4.1.2. Kredit hisobini yuritish uchun, kredit shartnomasi imzolangan kundan boshlab,  “Qarzdor”ga alohida kredit va foiz hisob raqami ochish;

4.1.3. Mazkur shartnoma boʻyicha “Qarzdor” majburiyatlari bajarilishini taʼminlash sifatida taqdim etilgan “Bank”kamaʼqul taʼminot turlarini qabul qilish;

4.1.4. “Qarzdor” tomonidan kredit yigʻmajildida talab qilingan barcha hujjatlar va kredit taʼminoti boʻyicha hujjatlar taqdim etilib, kredit taʼminotlari belgilangan tartibda toʻliq rasmiylashtirilganidan soʻng kredit ajratish;

4.1.5. Ssuda hisobraqamidan mablagʻlarni oʻtkazib berish toʻgʻrisida “Qarzdor”ning belgilangan tartibda rasmiylashtirilgan toʻlov topshiriqnomasi va tegishli shartnomalar taqdim qilinganda (biznes-reja boʻyicha kreditdan maqsadli foydalanish shartlariga mos kelsa) u koʻrsatgan kontragentiga pul kuchirish yuli bilan oʻtkazib berish;

4.1.6. “Qarzdor”ga uning murojaatiga asosan kreditdan foydalanish va boshqa bank xizmatlariga doir maslahatlar berib borish.

4.1.7. Kredit boʻyicha qarzdorlikni undirish maqsadida “Bank” qarzdorlikni soʻndirish zarurligi va kredit boʻyicha majburiyatlar bajarilmasligining oqibatlari haqida har qanday aloqa vositalari orqali tegishli tarzda qarzdorni xabardor qilish. Qarzdorlik toʻgʻrisidagi xabar xabarnoma(yozma) shaklida boʻlganda, asosiy qarz summasi, hisoblangan foizlar, vositachilik haqi, neustoyka, boshqa toʻlovlar (agar mavjud boʻlsa) koʻrsatilgan holda qarzdorlik miqdori toʻgʻrisida qarzdor uchun qisqacha axborotni oʻz ichiga olgan boʻlishi kerak. Xabarnomani mahalliy vaqt bilan soat 20:00 dan 8:00 gacha qoʻlga topshirish va u haqda telefon vositalari orqali ogʻzaki eslatmalar qilishga yoʻl qoʻyilmaydi;

4.1.8. Kredit shartnomasi boʻyicha muddati oʻtkazib yuborilgan qarzdorlik yuzaga kelganda, “Bank”“Qarzdor” zimmasidagi qarz yuki yanada oshib ketishining oldini olish maqsadida muddati oʻtkazib yuborilgan qarzdorlik yuzaga kelgan sanadan boshlab 7 (yetti) kalendar kuni davomida “Qarzdor” bilan har qanday aloqa bogʻlash usullaridan, shu jumladan elektron aloqa vositalaridan yoki qonun hujjatlarida nazarda tutilgan boshqa usullardan foydalanib, “Qarzdor”ga muddati oʻtkazib yuborilgan qarzdorlik yuzaga kelganligi haqida soʻndirish jadvalini ilova qilgan holda xabar berish. 

4.1.9. “Qarzdor” kredit shartnomasi boʻyicha kreditning asosiy summasini qaytarish va (yoki) foizlarni toʻlash muddatlarini buzganda, bank mavjud muddati oʻtgan qarzdorlikni 10 (oʻn) kun muddatda toʻlab berishi, aks holda qarzdorlikni undirish boʻyicha sudga daʼvo ariza kiritilishi toʻgʻrisidagi oʻz talabnomasini yuboradi. 

4.1.10. “Qarzdor” tomonidan shartnomaga asosan kredit (qarz) boʻyicha qarzdorlik summasini toʻlash majburiyati toʻliq bajarilgan sanadan boshlab 3 (uch) ish kunidan kechiktirmagan holda mazkur qarz boʻyicha:

· garovda turgan mulkni taqiqdan chiqarish;

· garov sifatida boʻlgan mol-mulkka nisbatan bankning huquqlari toʻgʻrisidagi yozuvni garov reestridan chiqarish choralarini koʻrish.

4.2. 
Qarzdor majburiyatlariga quyidagilar kiradi:
4.2.1. Bankning birinchi talabiga koʻra oʻzining moliyaviy va mulkiy ahvoli, kredit mablagʻini qaytarish istiqboli, kredit hisobiga moliyalashtirilgan loyiha bilan bogʻliq barcha maʼlumotlarni taqdim qilish;

4.2.2. Qarzdor loyiha amalga oshirish davomida o`z mablag`lari bilan ishtirok etishiga qat`iy amal qilish:

4.2.3. Ajratilgan kreditdan faqat mazkur shartnomaning 2.8- bandida qayd etilgan maqsadlarda foydalanish;

4.2.4. Kreditdan foydalanish jarayonida kreditlashning kreditni maqsadli ishlatish, qaytarishlik (toʻlovni kechiktirmaslik), muddatlilik,foizlilik, taʼminlanganlik kabi asosiy tamoyillariga qatʼiy amal qilish;

4.2.5. Mazkur shartnoma boʻyicha “Qarzdor”ning barcha majburiyatlarini taʼminlash maqsadida mazkur shartnomaning 6.4 bandida qayd etilgan  taʼminotlarini tegishli tartibda rasmiylashtirgan holda “Bank”ka taqdim etish;

4.2.6. “Qarzdor” (savdo faoliyati bilan shug’ullanuvchi bo’lsa) oʻz savdo shaxobchalari orqali aholiga naqd pulga sotgan savdo tushumlarini belgilangan tartibda doimiy ravishda bank kassalariga topshirish;

4.2.7.  “Bank”ka taqdim qilingan biznes rejada koʻrsatilgan pul aylanmalari (nakd va nakdsiz) so’mmasidan kam boʻlmagan mikdorda pul aylanishini faqatgina “Bank”da ochilgan hisobraqamlari orqali amalga oshirish;

4.2.8. ”Tadbirkorlik faoliyatini rivojdantirishni qoʻllab-quvvatlash davlat jamgʻarma”si tijorat bankining kreditlari boʻyicha konpensatsiya berishni quyidagi hollarda toʻxtatadi:

a) foizli xarajatlari qoplanadigan kreditdan maqsadsiz foydalanganda;

b) qarz oluvchi toʻlovlar jadvaliga muvofiq bankka toʻlovlarni toʻlash boʻyicha majburiyatlarni 3 (uch) oy davomida ketma-ket bajarmaganda;

v) qarz oluvchining bank hisobraqamidagi mablagʻlar xatlovga olinganda;

g) kichik tadbirkorlik subyektlarining yoki tijorat bankining taqdim etgan hujjatlarida ishonchsiz yoki notoʻgʻri maʼlumotlar taqdim etilganligi aniqlanganda

4.2.9. Kredit taʼminoti sifatida taqdim qilinayotgan mol-mulklarni “Bank”ka maʼqul boʻlgan shartlarda sugʻurta kompaniyasida uning tulik summasi miqdorida, kredit amal qilish muddatiga barcha xavflardan sugʻurtalab, ipoteka va garov shartnomalarini notarial tartibda kredit mablagʻi ajratilgunga kadar rasmiylashtirib berish va hujjatlarni “Bank”ka toʻliq taqdim qilish; 

4.2.10. Kredit taʼminoti summasi kredit summasining 125%dan (“Bank”ka aloqador boʻlgan shaxslarga nisbatan 130%) kam boʻlmagan darajada boʻlishini taʼminlash; Kredit taʼminoti sifatida mulk garovi taqdim etilganda,  garov mulki narxi kreditlash davrida pasayganda tegishli summaga yana boshqa turdagi taʼminot taqdim etish. Agar kredit kafillik taʼminoti asosida berilganda “Bank”ka ijobiy auditorlik xulosasiga ega boʻlgan moliyaviy barqaror korxonaning kafilligini taqdim etish;

4.2.11. “Qarzdor” tomonidan garovga taqdim etilishi lozim boʻlgan garov obyektini (agar kredit hisobidan sotib olinayotgan mulk garovga qoʻyilishi nazarda tutilgan boʻlsa) garov shartnomasi tuzilguniga qadar begonalashtirmaslik, boshqa majburiyatlar boʻyicha garovga taqdim etmaslik va kredit hisobidan sotib olingan mulklar “Qarzdor” tomonidan tegishli xujjatlar asosida olingan kundan boshlab 15 bank ish kuni ichida oʻrnatilgan tartibda garov shartnomasi asosida garovga taqdim etish;

4.2.12. “Qarzdor” tomonidan taqdim etilgan garov obyekti buzilgan, yoʻq qilingan, yaroksiz holatga kelgan taqdirda (sababidan katʼiy nazar), ushbu obyektga teng mikdorda boshqa obyektni garovga taqdim etishi yoki kreditni toʻliq qaytarish; 

4.2.13. Kreditning asosiy qarzi va foizi boʻyicha toʻlovni muddatli majburiyatnomaga, mazkur shartnomaga va mazkur shartnomaning ajralmas qismi hisoblangan 1-sonli ilovada qayd etilgan kreditni qaytarish jadvaliga asosan belgilangan tartibda toʻlik qaytarilishini taʼminlash hamda shartnoma boʻyicha uz majburiyatlarini lozim darajada bajarish;
4.2.14. “Turonbank” ATB tomonidan yuridik shaxs va yakka tartibdagi tadbirkorlarga koʻrsatiladigan bank xizmatlari uchun xizmat toʻlash.
4.2.15. “Qarzdor” qarz summasini shartnomaga ilova qilingan grafik boʻyicha qaytarmagan hollarda to u qaytarib berilgan kungacha “Bank”ka shartnomaning 2.3, 7.2 va 7.3-bandlarida belgilangan stavka boʻyicha foizlarni hisoblash va oʻzining hisobraqamidan akseptsiz tarzda undirish huquqini berish;

4.2.16. Kredit berilgan kundan boshlab, 30 (oʻttiz) kun yoki oldi-sotdi shartnomada koʻrsatilgan muddatlar mobaynida kredit mablagʻi hisobiga tovar-moddiy boyliklarni olganligini, ishlar bajarilganligini va xizmatlar koʻrsatilganligini tasdiqlovchi hujjatlarni taqdim etish va ularni lozim darajada saklanishini, foydalanishini, ularning hisobini yuritishni taʼminlash;

4.2.17.  Kreditdan loyihaning biznes-rejasida koʻrsatilgan maqsadlarda ishlatilishini taʼminlash hamda “Bank”ning birinchi talabiga koʻra va har chorak yakunida kredit ishlatilishiga taallukli hujjatlarni hamda moliyaviy hisobotlari (buxgalteriya balansi, moliyaviy natijalar, pul okimlari toʻgʻrisida hisobotlari va debitorlik-kreditorlik qarzlari boʻyicha hisob-kitoblar va hakozolar)ni va zarur boʻlgan boshqa hujjatlarni hech bir ixtiloflarsiz “Bank”ka taqdim etib borish;

4.2.18.  Buxgalteriya hisobini yuritilishini, kreditning maqsadli ishlatilishi, kredit mablagʻlariga olingan hamda garovga olingan mulk va tovar moddiy boyliklarining saklanish holati, bus-butunligini Bank xodimlari tomonidan tekshirilishiga (monitoring oʻtkazilishiga), “Qarzdor”ning xizmat, ishlab chikarish, omborxona va boshqa binolarga kirishiga ruxsat berish (karshilik koʻrsatmaslik) hamda sharoit yaratib berish va Bankning kredit berish  va undan foydalanish  shartlaridan kelib chikuvchi talablarini bajarish. Tekshiruv (monitoring) jarayonida bank xodimlariga ularga barcha birlamchi hujjatlar va buxgalteriya hujjatlarini taqdim etish. Maqsadli tekshiruvlar muddati hamda vakti “Bank” tomonidan aniklanib, tekshiruvlar oʻtkazilishidan kamida 3 (uch) kun avval bu xakda Qarzdor telefon orkali ogoxlantiriladi;  

4.2.19. “Qarzdor” «Bank»ka uning talabiga muvofiq kredit hisobidan moliyalashtiriladigan tovarlar (ishlar va xizmatlar) yuzasidan harajatlarga oid maʼlumot, xususan, moliyaviy hisobotlar (Yakka tadbirkorlar va yuridik shaxs makomini olmasdan faoliyat yuritayotgan dexkon xujaliklari bundan mustasno) oxirgi hisobot yili va undan keyingi choraklik hisobotlar, asosiy vositalar, xom-ashyo va  tayyor maxsulot qoldigi yoyilmalari, muddati oʻtgan qarzdorliklar boʻyicha imzolangan va muxrlangan solishtirma dalolatnomalari, moliyaviy natijalar toʻgʻrisidagi hisobot, “Qarzdor”ning mansabdor (vakolatli) shaxslari boshqa xoʻjalik subyektlarida rahbar yoki buxgalter, taʼsischi sifatida katnashish yoki katnashmasligi, yuridik yoki jismoniy shaxs sifatida amaldagi qarzlari, shu jumladan moliyaviy yordamlar boʻyicha xuquq va majburiyatlari haqida yozma maʼlumot, “Qarzdor” xususidagi va loyihaning amalga oshirilishi yuzasidan istalgan boshqa maʼlumotlar, “Qarzdor”ga salbiy taʼsir etishi mumkin boʻlgan istalgan muxim noqulay oʻzgarish yoki yuzaga kelgan holatlar haqida, “Qarzdor”ning majburiyatlarni bajarmasligi yoki bajara olmasligi extimoliy holati toʻgʻrisida, shuningdek “Qarzdor”ni qayta tashkil etishning istalgan rejalari toʻgʻrisida maʼlumot, kreditni qaytarishga muxim taʼsir koʻrsatishi mumkin boʻlgan har kanday voqea(lar) va vaziyat(lar) haqida maʼlumot berish;

4.2.20. “Qarzdor”“Bank”ning soʻroviga koʻra “Bank”ning vakillariga loyihaga tashrif buyurish hamda kredit mablagʻlaridan moliyalashtiriladigan tovarlar va xizmatlarni, shuningdek “Qarzdor”ning majburiyatlarini bajarishga daxldor boʻlgan har kanday binoni, mulkni, uskunalarni, hisobotni va hujjatlarni koʻrib chikish, agar mazkur shartnomaning biror-bir bandi “Qarzdor” tomonidan bajarilmagan taqdirda “Bank” tomonidan “Qarzdor”ning faoliyatini bevosita joyiga chiqib taxlil kilish (kontragentlar bilan tuzilgan shartnomalarini, ombordagi tovarlar, xom-ashyo, tayyor maxsulotlar koldigini, savdo tushumlarini inkassatsiya kilishni va xokazolarni kuzdan kechirgan holda nazorat kilish) imkoniyatini taʼminlash; 

4.2.21. “Qarzdor”ningmoliyaviy holati uzgarayotganda va moliyaviy holatiga taʼsir koʻrsatuvchi uning tashkiliy-xukukiy uzgarishi (boshqa korxonaga kushilish, kushib olish, ajralib chikish, bulish, kayta tashkil qilinish va boshqalar) kutiliyotganda bu xakda zudlik bilan “Bank”ni xabardor qilish;

4.2.22. “Qarzdor” oʻzining yuridik manzili, mulkchilik shakli, faoliyat turi, taʼsischilari, korxona raxbariyati, bosh buxgalteri va boshqalar oʻzgargani, vakolatli organlar va sudlar tomonidan  qoʻllanilayotgan iqtisodiy va maʼmuriy jazo choralari toʻgʻrisida “Bank”ni shunday oʻzgarish yuz bergan yoki yuz berishi Qarzdorga maʼlum boʻlgan vaktdan boshlab 10 (un) kun mobaynida yozma ravishda xabardor qilish;

4.2.23. Barcha hisobvaraklarini jumladan chet el valyutasidagi hisobvaraklarini mazkur shartnoma toʻla ijro qilinib boʻlguncha “Bank”da ushlab turish va “Bank”ning yozma roziligisiz boshqa banklarda hisobvaraq ochmaslik; 

4.2.24. “Bank” “Qarzdor” tomonidan kredit shartnomasi shartlari buzilganligi tufayli kredit mablagʻi va unga hisoblangan foiz (neustoyka)larni muddatidan avval undirish talabini qoʻyganda, “Bank” tomonidan koʻrsatilgan muddatda lekin 10 (oʻn) kun muddatdan kechikmasdan kredit mablagʻi va unga hisoblangan foizlari (neustoyka)ni qaytarish;

4.2.25. “Bank” tomonidan undiruv “Qarzdor”ning mulklariga qaratilganda ularni ixtiyoriy topshirish boʻyicha shartnomalar tuzish;

4.2.26. “Qarzdor” tugatilganda yoki mazkur shartnoma bekor qilinganda, kredit boʻyicha barcha qarzdorliklarni foizi bilan birga toʻliq qaytarish; 

4.2.27. Agar kredit AQSH dollarida ajratilgan boʻlib, Qarzdor tomonidan xorijiy valyutada tushumi kutilmay, kredit toʻlovlari konvertatsiya orqali vujudga kelgan AQSH dollari hisobidan toʻlash rejalashtirilayotgan boʻlsa, kredit boʻyicha toʻlovlar muddati kelishadan yetarlicha vaqt oldin (kamida bir oy oldin) blok hisob raqamiga milliy valyutada mablagʻlarini shakllantirish hamda tegishli konvertatsiya qilish uchun ariza va zaruriy hujjatlarni Bankka taqdim qilish. Bunda bank Qarzdorning blok hisob raqami shakllantirgan milliy valyutadagi mablagʻlarini xorijiy valyutada konvertatsiya qilib berishni taʼminlash majburiyatini olmaydi

4.2.28. Kredit mablagʻi va unga hisoblangan foizlar hamda boshqa toʻlovlar toʻliq qoplangunga qadar “Bank”daochilgan oʻzining talab qilib olguncha depozit hisob- raqamiga kredit olish uchun bankka taqdim qilingan biznes-rejaga muvofiq mablagʻ tushishini taʼminlash;

4.2.29. “Qarzdor” kreditni maqsadsiz ishlatsa, maqsadsiz ishlatgan summani muddatidan oldin “Bank”ka qaytarish;

4.2.30. “Qarzdor”ning ushbu shartnoma boʻyicha oʻz maqsadini amalga oshirishiga xavf tugʻdiruvchi yoki moliyaviy holatiga salbiy taʼsir koʻrsatuvchi barcha holatlar xakida “Bank”ni zudlik bilan xabardor qilish;

4.2.31. “Bank”ning birinchi talabi boʻyicha quyidagi holatlar oqibatida yetkazilgan barcha moddiy zarar va harajatlarni qoplash:

a) mazkur shartnoma boʻyicha toʻlovlar muddatida amalga oshirilmaganda;

b) Garov mulkini “Bank” nomiga rasmiylashtirish, sugʻurtalash va realizatsiya qilish bilan bogʻliq barcha xarajatlarni;

v) “Qarzdor”ning mazkur shartnoma shartlarini bajarmaganligi oqibatida “Bank”ka yetkazilgan moddiy xarajatlarni;

4.2.32. “Bank”ka taqdim qilingan hisobot maʼlumotlarining toʻgʻriligi va ishonchligiga javobgarlikni oʻz zimmasiga olish;

4.2.33.  Oʻz faoliyatini moliyaviy sogʻlomlik tamoyillarida tashkil qilish, aylanma mablagʻlari darajasini belgilangan meʼyorlardan pasaytirmaslik, moliyaviy xoʻjalik faoliyatini yuritishda buxgalteriya hisobi va ichki nazorat tizimini yuritish boʻyicha standartlari va qoidalariga rioya qilish;

4.2.34.  Oʻz faoliyatini tashkil qilishda qonunchilik normalariga qatʼiy rioya qilish, jumladan,  maxsus ruxsatnoma va litsenziya talab qilinadigan faoliyat turlari bilan shunday hujjat boʻlgandagina shugʻullanish, naqd pul muomalasi, savdo qoidalariga rioya qilish, oʻz sheriklari bilan hisob-kitoblarni amalga oshirishda oldindan toʻlovlar yuli bilan maxsulot (ish, xizmat) chiqarish;

4.2.35.  Mazkur shartnoma boʻyicha “Qarzdor”ning majburiyatlari mulk garovi bilan taʼminlangan boʻlsa, garov mulki “Qarzdor”ga berilganda u toʻgʻrisidagi maʼlumotlarni Bankning birinchi talabiga koʻra taqdim qilish, bus-butun saqlanishini taʼminlash, texnik ekspluatatsiya qoidalariga rioya qilish, uchinchi shaxslarga Bank roziligisiz bermaslik va begonalashtirmaslik. Bank tomonidan garov mulkini almashtirish yoki kushimcha taʼminotni Bank belgilagan muddatda almashtirish;

4.2.36.  Kredit taʼminotiga uchinchi shaxsning kafilligi taqdim etilganda, “Bank”ka nazorat va toʻlovga layokatlilik taxlilini amalga oshirishi uchun kreditlash jarayonida “Bank”ning birinchi talabiga koʻra va har chorakda kafil korxonaning moliyaviy hisobotlari (buxgalteriya balansi, moliyaviy natijalar, pul okimlari toʻgʻrisida hisobotlari va debitorlik-kreditorlik qarzlari boʻyicha hisob-kitoblar va hokazolar)ni va zarur boʻlgan boshqa hujjatlarni taqdim qilish. “Bank” tomonidan kafilning moliyaviy holati qoniqarsiz deb topilganda, uni “Bank” belgilagan muddatda almashtirish yoki boshqa taʼminot taqdim qilish;

4.2.37. “Bank”ning oldindan roziligini olmay turib, uziga tegishli biror mulkni sotish, boshqa kreditorlar qarzi boʻyicha taʼminot sifatida garovga kuymaslik, kafil bulmaslik hamda qarz va pul majburiyatlari bermaslik, boshqa banklardan kredit (lizing), kafolat olmaslik;

4.3. “Qarzdor” qayta tashkil etilganda (qoʻshib yuborish, qoʻshib olish, boʻlish, ajratib chiqarish, oʻzgartirish hollarida) barcha majburiyatlarini vorisiga oʻtkazish;

“Bank” tomonidan birlamchi hisob raqamga kredit ajratilganda boshqa tijorat bankida ikkilamchi hisobraqami ochish uchun “Bank”ni xabardor qilish. 

4.4 “Qarz oluvchi” tomonidan shartnomaga asosan kredit (qarz) boʻyicha qarzdorlik summasini toʻlash majburiyati toʻliq bajarilgan sanadan boshlab uch ish kunidan kechiktirmagan holda mazkur qarz boʻyicha:

· garovda turgan mulkni taʼqiqdan chiqarish;

· garov sifatida boʻlgan mol-mulkka nisbatan bankning huquqlari toʻgʻrisidagi yozuvni garov reestridan chiqarish choralari koʻrish.

4.5 Oʻzbekiston Respublikasida qoʻllaniladigan qonunlar va qoidalarning barcha ekologik va ijtimoiy talablariga, shuningdek Oʻzbekiston Respublikasida qoʻllaniladigan ekologik va ijtimoiy sohalar boʻyicha barcha amaldagi milliy qonunlar va qoidalar hamda tegishli xalqaro konvensiyalar va koʻp tomonlama shartnomalardagi har qanday majburiyatlarga rioya qilish va barcha subpudratchilar tomonidan rioya qilinishini taʼminlash majburiyatini oladi.

4.6 Bankka va zarur hollarda, Bank hamkorlariga oʻz veb-saytida loyiha boʻyicha quyidagi axborotlarni oshkor qilinishiga rozilik beradi:

a) loyiha nomi;

b) faoliyat amalga oshiriladigan joy;

c) loyiha sanoat tarmogʻi (sektori);

d) kreditni soʻndirish muddati.

4.7 Bankka yuqorida qayd etilgan loyiha toʻgʻrisida axborotning Bank tomonidan oʻz hamkorlariga taqdim qilinadigan ekologik va ijtimoiy risklarni boshqarish tizimi toʻgʻrisidagi hisobotga kiritilishiga rozilik beradi.

4.8 Kredit shartnomasining amal qilish muddati davomida ekologik va ijtimoiy monitoring oʻtkazish uchun Bankka rozilik beradi.

4.9 “Qarzdor” ajratilgan kredit mablag’lari hisobidan provayderlar orqali lotoreya, internet tarmogʻida oʻyinlar va bukmekerlik faoliyati bilan bogʻliq boʻlgan, noqonuniy faoliyat yuritilayotgan kripto aktivlar (valyutalar) savdosi bilan shugʻullanmaslik yoki ishtirok etmaslik, tavakkalchilikga asoslangan yuqori riskli operatsiyalarni amalga oshirmaslik.

5. TARAFLARNING HUQUQLARI

5.1. Bank quyidagi huquqlarga ega:
5.1.1. Kredit tarixini hamda boshqa majburiyatlarini oʻrganish maqsadida tegishli joylardan  “Qarzdor” toʻgʻrisida maʼlumotlar olish;

5.1.2. “Qarzdor” joylashgan manzilga chiqib, uning moliyaviy ahvolini, kreditga layokatliligini, buxgalteriya hisobi yuritilishini va kreditdan koʻzlangan maqsadlarda foydalanishini, kreditlanayotgan tovar-moddiy boyliklar holatini oʻrganish bilan Bankning ichki meʼyoriy hujjatlariga asosan dastlabki, joriy va keyingi monitoringni amalga oshirish. Tekshirish jarayonida kerakli buxgalteriya va boshqa hisobotlarni, hamda monitoring uchun zarur hujjatlarni “Qarzdor”dan talab qilish. Monitoring oʻtkazishda tashqi mutaxassislarni (ekspert) jalb qilish. Bunda “Bank” “Qarzdor”ni monitoring oʻtkazish toʻgʻrisida shunday monitoring oʻtkazishdan 3 (uch) kun avval telefon orqali ogohlantiradi;

5.1.3. Agar kredit mulk garovi bilan taʼminlanganda, kredit mablagʻlaridan foydalanish butun davri mobaynida, “Qarzdor” mulk garovi shartnomasi boʻyicha uz zimmasiga olgan majburiyatlarini kanday bajarayotganini nazorat qilish, garov mulkini holatini oʻrganib borish, agar kafillik bilan taʼminlanganda, kafilning moliyaviy ahvolini, boshqa majburiyat boʻyicha kafil boʻlgan-boʻlmaganligini, oʻz mulkini garovga qoʻygan-qoʻymaganligini monitoring qilib borish;

5.1.4. Tadbirkorlikni rivojlantirish kompaniyasi tomonidan qayta moliyalashtirilgan yoki portfel kafilligi taqdim etilgan mikrokreditlar bo‘yicha 1 (bir) yilda kamida 2 (ikki) marotaba monitoring o‘rganishlarini o‘tkazib borish.

5.1.5. Ssuda hisobvaragʻi ochilgandan soʻng bir oy davomida “Qarzdor” tomonidan kredit mablagʻlarni ishlatishga toʻlov topshiriqnomasi taqdim qilinmasa, shartnomada qayd etilgan toʻlovlar  belgilangan muddatidan 10 (oʻn)kunga kechiktirilgan, mazkur shartnomaning 5.1.6. kichik bandi a), b), v), d), ye), j) va z) bandlaridagi holatlar yuzaga kelgan takdirda, kredit ajratmaslik, ajratilgan boʻlsa, kreditning qolgan qismini va yangi kreditlar berilishini toʻxtatish hamda ilgari berilgan kreditlar muddatidan oldin qaytarilishini talab qilish. Bunda u mazkur kreditlarni muddati oʻtgan qarzlar hisobvaragʻi orqali undirib oladi;

5.1.6. “Bank” “Qarzdor”ning tegishli hisobvaragʻidan quyidagi holatlarda yechib olishga haqli:

a) Kredit mablagʻini, unga hisoblangan tegishli foizlarni, penyani, komissiya toʻlovlarni mazkur shartnoma hamda uning ajralmas qismi hisoblangan 1-sonli ilovada qayd etilgan kreditni qaytarish jadvali asosida muddati kelganda;

b) “Qarzdor” tomonidan kredit maqsadsiz ishlatganligi, shartnomaning amal qilish muddati ichida kreditni qaytarish taʼminlanmaganligi aniqlansa;

c) Qarzdor mazkur shartnomaning 4.2.- bandida qayd etilgan har qanday majburiyatini bajarmagan holda;

5.1.7. “Bank” quyidagi holatlar yuzaga kelganda kredit mablagʻini muddatidan avval undirish, unga hisoblangan foizlarni jarimalar bilan birgalikda toʻlanishini talab qilish, zararlarni qoplash, undiruvni garov shartnomasiga asosan garovga qoʻyilgan mulklarga qaratish, qarzlarni toʻlaligicha “Qarzdor”ning barcha hisob raqamidan yoki kredit taʼminoti hisobidan undirish choralarini koʻrish:

a) garovga qoʻyilgan mulklarni sezilarli darajada yomonlashtirsa;

b) kredit taʼminoti talabga javob bermaganda va “Qarzdor” tomonidan mazkur shartnomada koʻrsatilgan muddatda qoʻshimcha taʼminot taqdim etilmaganda;

c) “Bank” tomonidan soʻralgan hisobotlar oʻz vaqtida taqdim etilmaganda, tekshirishlardan buyin tovlaganda, “Bank” bilan sababsiz alokani uzganda;

d) “Qarzdor” tomonidan mazkur shartnomaning ajralmas qismi hisoblangan kreditning toʻlov jadvali muntazam ravishda buzilganda, yaʼni kredit va unga hisoblangan foizlarni toʻlash muddati oʻn ikki oy davomida ikki martadan ortiq kechiktirilganda;

e) “Qarzdor” mazkur shartnomaning 4.2.- bandida qayd etilgan xar kanday majburiyatini bajarmagan, shartnomaning 6.7-bandi buzilgan holda.

f) “Qarzdor” tomonidan taqdim qilingan hisobotlar va boshqa hujjatlarda kupol chalkashliklar, notoʻgʻri maʼlumotlar borligi aniklansa, mazkur shartnomaning 3.2. va 3.3. bandida qayd etilgan “Qarzdor”ning tasdiqlari haqiqatga toʻgʻri kelmaganda;

g) agar Qarzdorning moliyaviy ahvoli yomonlashganda, zarar bilan ishlasa, nolikvid balansga ega boʻlsa, toʻlovga nokobil deb eʼlon qilinsa, buxgalteriya hisobi konikarsiz darajada olib borilsa, yoki kreditlash bilan bogʻliq faoliyatiga alokador boʻlgan maxsus guvoxnomasi (litsenziyasi) bekor qilinganda (tuxtatilganda)  yoki faoliyati vaktincha toʻxtatilgan yoki butunlay tuxtatilgan (tugatilgan) boʻlsa yoxud Qarzdorni bankrot deb eʼlon qilish, tugatish xavfi tugilganda;

h) “Qarzdor”ga nisbatan sud tartibida daʼvo qoʻzgʻatilayetgan (kuzgatilgan) yoki uning mol-mulki xatlangan (unga arest qoʻyilgan) boʻlsa;

i) mazkur  shartnomada qayd etilgan “Qarzdor”ning  boshqa majburiyatlari buzilganda.

j) “Qarzdor” ajratilgan kredit mablag’lari hisobidan provayderlar orqali lotoreya, internet tarmogʻida oʻyinlar va bukmekerlik faoliyati bilan bogʻliq boʻlgan, noqonuniy faoliyat yuritilayotgan kripto aktivlar (valyutalar) savdosi bilan shugʻullansa yoki ishtirok etsa, tavakkalchilikga asoslangan yuqori riskli operatsiyalarni amalga oshirsa.

5.1.8. “Qarzdor”ning moliyaviy ahvolini har chorakda monitoring qilish. Agar uning moliyaviy ahvoli yomonlashgan va mazkur shartnoma boʻyicha oʻz majburiyatlarini bajarishi uchun pul okimi yetishmagan takdirda kamchiliklarni yoʻqotish boʻyicha choralarni koʻrishni talab qilish; 

5.1.9. Mazkur shartnomaning 2.4. bandiga muvofiq, kredit boʻyicha foiz stavkasini oʻzgartirishni talab qilish;

5.1.10. “Qarzdor” tomonidan kredit boʻyicha asosiy qarz va hisoblangan foiz soʻndirilmaganda, uning depozit hisobraqamida mablagʻ boʻlmaganda, qarzdorlikni garov mulki hisobidan qoplash uchun yetarli boʻlmasa, undiruvni qarzdorning boshqa likvidli mol-mulkiga qaratish;

5.1.11. Agar kredit maʼlum bir korxonaning kafilligi asosida berilgan boʻlsa va  “Qarzdor” ning toʻlovlarning muddati kelib toʻlashga kerak boʻlgan mablagʻi yuk boʻlib yoki oʻzining mablagʻi yetarli boʻlmagan holda Bank kafillik beruvchi tashkilotning hisob raqamidan qarz so’mmasini ixtilofsiz ravishda undirish.

5.1.12. “Qarzdor”ga nizoni sudgacha hal qilish yuzasidan yuborilgan talabnomada belgilangan muddatda yoki oʻttiz kun ichida “Qarzdor” unda koʻrsatilgan talablarni lozim darajada bajarmaganda “Bank” tegishli talab bilan sudga murojaat qilishga haqli. 

5.2. Qarzdor quyidagi huquqlarga ega:
5.2.1. Mazkur shartnomada koʻrsatilgan shartlarda, miqdorda va muddatda kredit mablagʻlarini olish;

5.2.2. Ssuda hisobvaragidan toʻlov uchun toʻlov topshiriqnomasini “Bank”ka taqdim qilish; 

5.2.3. Kredit ajratilmasdan avval kredit olishdan bepul asosda (hech qanday jarima va va boshqa toʻlovlarsiz) bosh tortishga va ajratilgan kredit mablagʻini toʻliq yoki bir qismini “Bank” roziligisiz muddatidan avval qaytarish. Kredit toʻliq yoki qisman muddatidan avval qaytarilgan taqdirda faqat foydalanilgan davr uchun foiz toʻlash;

5.2.4. Kreditdan foydalanish, qaytarish, hisob-kitob va kredit bilan bogʻliq boshqa masalalar yuzasidan “Bank”danmaslahatlar olish;

5.2.5. Oʻzining roziligisiz “Bank” tomonidan uning mablagʻlari oʻtkazib yuborilganda “Bank”dan uni tiklab berishni va qonunchilikda belgilangan tartibda yetkazilgan zararni q oplashni talab qilish; 

5.2.6. Ushbu kredit shartnomasiga  garov qoʻyish bilan bogʻliq sugʻurta kompaniyasi (sugʻurta kompaniyasining moliyaviy holati barqaror hamda yuqori reyting darajaga ega boʻlgan) va (yoki) baholovchini oʻzi xohishiga koʻra tanlash. 
6. MAJBURIYATLAR BAJARILISHINI TAʼMINLASH

6.1. Mazkur shartnoma boʻyicha toʻlov majburiyatlarining taʼminlanishi maqsadida, “Qarzdor” tomonidan kredit mablagʻi va unga hisoblangan foizlar yoki “Bank”ka toʻlanadigan boshqa pul mablagʻlari (jarimalar va b.) oʻz vaqtida, yaʼni shartnomada belgilangan muddatlarda toʻlanmagan hollarda, mazkur shartnomaga koʻra, “Bank” “Qarzdor”ning unga xizmat koʻrsatuvchi bankdagi va boshqa banklardagi hisobvaraqlaridan har qanday valyutadagi pul mablagʻlarini hech bir ixtiloflarsiz akseptsiz ravishda hisobdan chikarish huquqini va bu huquq “Qarzdor”ning roziligisiz yoki biron-bir farmoyishisiz amalga oshirilishini “Bank”ka beradi;

6.2. “Qarzdor” hisobidan pul mablagʻlarini akseptsiz ravishda chiqarib olish “Bank” tomonidan memorial order orqali va Oʻzbekiston Respublikasi Fuqarolik kodeksining 783-moddasi hamda “Oʻzbekiston Respublikasida nakd pulsiz hisob-kitoblar toʻgʻrisida”gi Nizomga muvofiq, unga xizmat koʻrsatayotgan Oʻzbekiston Respublikasi vakolatli  banklaridagi “Qarzdor”ning  hisob raqamlariga akseptsiz toʻlov talabnomalari qoʻyish yoʻli bilan amalga oshiriladi.

6.3. Bu bilan “Qarzdor” unga xizmat koʻrsatayotgan banklarga, mazkur shartnoma boʻyicha qarzdorliklarni soʻndirish maqsadida, “Bank”ning toʻlov talabnomalarini qatʼiy bajarishga vakolat beradi.

6.4. “Qarzdor” tomonidan kredit va unga hisoblangan foizlari oʻz vaqtida qaytarilishi va mazkur shartnoma boʻyicha o‘z majburiyatlarini talab darajasida bajarilishi quyidagilar bilan taʼminlanadi:

1)____________________________________________________________________

2)____________________________________________________________________

3)____________________________________________________________________

4)____________________________________________________________________

6.5.  “Qarzdor” mazkur shartnomaning 6.4-bandiga asosan kredit boʻyicha taʼminotni mazkur shartnoma kuchga kirgandan soʻng 5 (besh) kun davomida, lekin kredit mablagʻi ajratilmasdan avval taqdim qilishi kerak;
6.6. “Qarzdor” tomonidan taqdim etilgan taʼminotning toʻliq yoki qisman toʻxtatilishi (bekor qilinishi) hollari yuzaga kelganda, “Qarzdor” bekor qilingan vaqtdan boshlab 5 (besh) kun davomida “Bank”ka xuddi oldingi taʼminot hajmidan kam boʻlmagan miqdorda yangi taʼminot taqdim etishi shart;

6.7. “Qarzdor” mazkur shartnoma shartlarini buzgan taqdirda, “Bank” “Qarzdor”ning mazkur shartnoma boʻyicha majburiyatlar bajarilishi yuzasidan qoʻshimcha taʼminotni taqdim qilishini talab qilishga haqli. “Qarzdor” “Bank”ning bunday talabini olgan kundan boshlab 5 (besh) kun davomida 
unga talab qilingan taʼminotni taqdim qilishi hamda “Bank” bilan tegishli shartnoma tuzishi lozim;

6.8. “Qarzdor” tomonidan majburiyatlar bajarilishida taʼminot sifatida bir nechta taʼminot turi taqdim etilganda, ushbu taʼminotlar bir-birigi bogʻlik boʻlmaydi, taʼminotning har bir turi majburiyatning toʻliq hajmiga mustakil taʼminot sifatida kabul qilinadi;

6.9. Majburiyatlar bajarilmaganda undiruvni taʼminot turlarining kaysi biriga karatilishini “Bank” mustakil ravishda uzi belgilaydi. Bunda, undiruv “Bank” tomonidan taʼminot turining xoxlagan biriga yoki barcha taʼminotlarga karatilishi mumkin.

6.10. Agar “Qarzdor” tomonidan kredit qarzdorligi qisman soʻndirilganligi munosabati bilan garov mulklarini mutanosib ravishda garovdan chiqarilsa va taqiqdan ozod etilsa hamda garov mulki almashtirilsa www.turonbank.uz saytida eʻlon qilib boriladigan amaldagi bank tarifiga asosan undiriladi.
6.11. Kredit depozit(omonat) bilan taʼminlangan taqdirda “Qarzdor” kredit boʻyicha garovda turgan oʻzining depozitdagi (omonatdagi) mablagʻlarini kredit shartnomasi davrining hohlagan vaqtida depozit (omonatning) amal qilish muddatidan qatʼi nazar, mazkur kreditni qaytarish uchun yoʻnaltirish xuquqiga ega. 

Bunda, “Qarzdor” kredit boʻyicha garovda turgan oʻzining muddatli depozitidagi (omonatidagi) mablagʻlarini shartnomada koʻrsatilgan depozit (omonat) muddati tugagunga qadar kreditni qaytarish uchun yoʻnaltirmoqchi boʻlsa, u bu xaqda bankni depozit(omonat)ni qaytarishni moʻljallayotgan sanadan kamida bir oy oldin xabardor qilishi lozim.   

7. TARAFLARNING JAVOBGARLIGI
7.1. “Bank” mazkur shartnomada qayd etilgan muddatda kredit ajratmagan taqdirda, har bir muddati oʻtgan kun uchun “Qarzdor”ga ajratilmagan kredit summasining 50 foizidan oshmagan holda 0,01% mikdorida penya toʻlaydi; 

7.2. “Qarzdor” kreditning asosiy qarz toʻlovi kredit qaytarish jadvalida belgilangan sanada toʻlamagan hollarda, kreditni qaytarish jadvalida belgilangan sanadan keyingi kundan boshlab aynan toʻlov kechiktirilgan kunlar uchun kreditning muddati oʻtgan qismiga mazkur shartnomaning 2.4 bandida belgilangan kredit foizining 1,5 barobari miqdorida oshirilgan stavkada foiz toʻlaydi (chet eldan jalb qilingan kredit liniyalari orqali berilgan kreditlar bundan mustasno);

Maqsadli jamg’armalar resurslaridan hamda amaldagi tijorat stavkasiga nistaban imtiyozli shartlarda ajratilgan kreditlar muddatida qaytarilmaganda va/yoki muddatida qaytarilmasligi oqibatida jamg’armalar tomonidan resurslar qoplab berilmaganda, kredit foizi bankning amaldagi tijorat stavkasiga o’zgartiriladi. (jalb qilingan kredit liniyalari hisobidan ajratiladigan kreditlar bo’yicha Bosh kelishuvda boshqacha tartib nazarda tutilgan bo’lsa, o’sha tartibga rioya qilinadi).

7.3. Ajratilgan kredit maqsadsiz foydalanganlik aniqlangan taqdirda kredit foiz stavkasi bankning joriy kundagi tijorat foiz stavkasiga almashtiriladi va kredit muddatidan oldin undirish choralari ko`riladi.

7.4. Ajratilgan kredit bo’yicha 90 kundan ortiq muddati o’tgan qarzdorlik yuzaga kelgan taqdirda kredit foiz stavkasi bankning joriy kundagi tijorat foiz stavkasiga almashtiriladi.

7.5. Agar qarz oluvchi o‘z majburiyatlarini to‘liq yoki qisman bajarmasligi oqibatida mikrokredit bo‘yicha undiruv Bank va “Tadbirkorlikni rivojlantirish kompaniyasi” aksiyadorlik jamiyati o‘rtasida tuzilgan Depozit garovi shartnomasi bo‘yicha garovga olingan mablag‘ hisobidan amalga oshirilganda “Tadbirkorlikni rivojlantirish kompaniyasi” aksiyadorlik jamiyatida ushbu qarzdorlikni regress tartibda undirish huquqi paydo bo‘ladi.  

7.6. “Qarzdor” kredit mablagʻlarini oʻz muddatida qaytarmaganda kredit “Bank” tomonidan “sud jarayonidagi kreditlar” hisob raqamiga oʻtkazilsa yoki “koʻzda tutilmagan xolatlar (95413)” hisob raqamiga oʻtkazilsa, “Qarzdor” mazkur shartnomaning 7.2. bandida belgilangan foiz stavkasi boʻyicha foiz toʻlaydi;

7.7. Tomonlar oʻz majburiyatlari boʻyicha oʻzlariniig mulklari bilan ham javobgardir.

8. FORS-MAJOR HOLATLARI
8.1. Shartnoma tuzilgandan soʻng “Taraflar”ga bogʻliq boʻlmagan Fors-major holatlar, yaʼni zilzila, suv toshkini, yongʻin va boshqa tabiiy ofatlar yoki favkuloddagi hodisalar sodir boʻlganda, shuningdek, Banklararo elektron tizim vaktincha ishlamay kolganda, mazkur shartnoma boʻyicha “Taraflar” oʻz majburiyatlarini toʻlik yoki qisman bajarmasalar javobgar boʻlmaydilar;

8.2. Fors-major holatlar sodir boʻlganligi va uning oqibatida oʻz majburiyatini toʻliq yoki qisman bajarolmaganligi toʻgʻrisida bir taraf ikkinchi tarafnizudlik bilan xabardor qilishi shartdir;

8.3. Favquloddagi hodisalar sharoitida ham “Taraflar” oʻz majburiyatlarini toʻlaqonli bajarish uchun barcha zarur choralarni, shuningdek, Oʻzbekiston Respublikasi qonunchiligida koʻzda tutilgan choralarni koʻradi.

9. KORRUPSIYAGA QARSHI SHARTLAR

9.1. “Taraflar” ushbu shartnoma bo'yicha o'z majburiyatlarini bajarayotganda ularning har biri o'z faoliyatida korrupsion harakatlarni to'liq ta'qiqlash va har qanday shaklda yordam (bevosita yoki bilvosita), shu jumladan pul mablag'lari, qimmat baho buyumlar, boshqa mol- mułk yoki mułkiy harakterdagi xizmatlar, boshqa mułkiy huquqlarni olish/berish, muayyan masalalarni tezroq hal qilishni ta'minlash, ma'muriy va boshqa tartib-qoidalarni soddalashtirish, raqobat va boshqa afzalliklarni ta'milashni to'liq rad etadi. Tomonlar o'z faoliyatida amaldagi qonunchilik, shuningdek uning asosida ishlab chiqilgan korrupsiyaga qarshi kurashishga qaratilgan siyosat va tartib (agar mavjud bo'lsa) talablariga amal qiladilar.

9.2. “Taraflar” ushbu shartnoma bo'yicha o'z majburiyatlarini bajarish chog'ida na o'zlari, na ijroiya organi, na ularning mansabdor shaxslari yoki xodimlari biron-bir shaxslarga (jumladan, jismoniy shaxslar, tijorat tashkilotlari va davlat mansabdor shaxslari) korrupsion to'lovlarni taqdim etishni taklif qilmasligini, taqdim etmasligini, rozilik bermasligini, shuningdek har qanday shaxsdan (to'g'ridan-to'g'ri yoki bilvosita) har qanday korrupsion to'lovlarni olishga yoki qabul qilishga rozi bo'lmasliklarini kafolatlaydi.

9.3. Har bir taraf shartnoma tuzilgan paytda bevosita oʻzi yoki uning ijroiya organlari, mansabdor shaxslari va xodimlari tomonidan shartnoma bilan bogʻliq munosabalar yuzasidan qonunga xilof ravishda pul, moddiy qiymatliklar berilmaganligini, shartnoma tuzilishi evaziga norasmiy pul yoki boshqa moddiy qiymatliklar olinishiga yoʻl qo’yilmaganligini, taklif etilmaganligini, ularni berishga vaʼda qilinmaganligini, shuningdek moddiy yoki har qanday turdagi imtiyoz, ustunliklar olinmaganligini (kelajakda bu turdagi xarakatlarni amalga oshirishi mumkinligi haqida taassurot qoldirilmaganligini) kafolatlaydi.

“Taraflar”, ular tomonidan shartnoma doirasida jalb qilingan shaxslarning (yordamchi pudratchi tashkilotlar, agentlar va taraflar nazorati ostidagi boshqa shaxslarning) yuqoridagi harakatlarni sodir etmasligi yuzasidan oqilona choralar ko’radi.

9.4. Mazkur bo'limning biron bir shartlari buzilgan taqdirda, tegishli taraf boshqa tarami bunday buzilish sodir bo' Igan kundan boshlab 5 (besh) ish kuni ichida yozrna ravishda xabardor qilish majburiyatini oladi. Taraf yozma xabamomada ushbu bo'limning qaysi bir qoidalari buzilganligini tasdiqlovchi ishonchli faktlar va materiallarni taqdim qilishi shart. 

Yozma xabarnomalar "Turonbank” ATB tomonidan tashkil etilgan jismoniy va yuridik shaxslar uchun korrupsiyaga qarshi kurashish ”Tezkor ishonch liniyasi” aloqa kanallari (tel:71-244-28-89, veb sayt www.turonbank.uz, Telegram messenjer -@turonbankanticor_bot, anticorrup@turonbank.uz elektron pochtasi orqali amalga oshiriladi.

9.5. “Taraflar” davlat xizmatchilari, siyosiy partiyalar, shuningdek oʻzining ijroiya organlari, mansabdor shaxslari va xodimlari tomonidan har qanday vaqt va shaklda quyidagi harakatlarni bevosita yoki bilvosita (shu jumladai, uchinchi shaxslar orqali) sodir etilishiga yoʻl qoʻymaydi:

a) nazorat qiluvchi organlardan litsenziya va ruxsatnomalar olish, soliq solish, bojxona rasmiylashtiruvini amalga oshirish, sudda ish koʻrilishi, qonunchilik jarayoni va boshqa sohalarda qonunga xilof ravishda tijorat yoki boshqa tusdagi ustunlikka ega bo’lish yoki saqlab qolish maqsadida yuqoridagi shaxslar foydasiga yoki ular tomonidan moddiy yoki nomoddiy naf olishning taklif etilishi, vaʼda qilinishi, berilishiga;

b) qonunga xilof ravishda olingan daromadlarning legallashtirilishiga, shuningdek, agar mulk jinoiy faoliyatdan olingan daromad ekanligi taraflarga maʼlum boʻlsa, uni oʻtkazish, mulkka aylantirish yoxud almashtirish yoʻli bilan uning kelib chiqishiga qonuniy tus berish, bunday pul mablagʻlari yoki boshqa mol-mulkning asl xususiyatini, manbaini, turgan joyini, tasarruf etish, koʻchirish usulini, pul mablagʻlariga yoki boshqa mol-mulkka boʻlgan haqiqiy egalik huquqlarini yoki uning kimga qarashliligini yashirishga;

v) korrupsiyaga oid huquqbuzarlik sodir qilish uchun taʼmagirlik qilish, undash, tazyiq oʻtkazish yoki tahdid qilish. Ushbu holat buyicha bir taraf ikkinchi tarafni hamda vakolatli davlat organlarini darhol xabardor qilishi shart.

9.6. “Taraflar”  tovarlar, xizmat va ishlarni realizatsiya qilish va oʻtkazishda, bitimlar tuzish boʻyicha muzokaralar olib borishda, litsenziya, ruxsatnomalar va boshqa ruxsat etish xususiyatiga ega boʻlgan hujjatlarni olishda yoki ularning manfaatlarini koʻzlab boshqa harakatlarni amalga oshiruvchi taraflarning nazorati ostida boʻlgan va ular nomidan harakat qiladigan shaxslarga (shu jumladan, yordamchi pudratchilar, agentlar, savdo vakillari, distribyuterlar, huquqshunoslar, hisobchilar, ular nomidan harakat qiluvchi boshqa vakillarga) nisbatan qoʻyidagi harakatlarni amalga oshirishi shart:

– korrupsiyaviy harakatlarga yoʻl qoʻyib bo’lmasligi va korrupsiyaviy harakatlarga nisbatan murosasiz munosabatda boʻlishi shartligi haqida koʻrsatmalar va tushuntirishlar berish;

– ulardan korrupsiyaviy harakatlarni amalga oshirish uchun vositachi sifatida foydalanmaslik;

– ularni faqat tarafning oddiy kundalik faoliyati jarayonidagi ishlab chiqarish zarurati doirasidan kelib chiqib ishga jalb qilish;

– ularga qonunchilik doirasida amalga oshirgan xizmatlari uchun belgilangan haq miqdoridan asossiz ravishda ortiqcha toʻlovlarni amalga oshirmaslik.

9.7. “Taraflar”  ularning nazorati ostida boʻlgan va ular nomidan harakat qiladigan shaxslar tomonidan korrupsiyaga qarshi qo’shimcha shartlarda belgilangan majburiyatlar buzilganligi holatlari haqida xabar berilganligi uchun ularga tazyiq o’tkazilmasligini kafolatlaydilar.

9.8. Agar bir tarafga boshqa tarafning korrupsiyaga qarshi qoʻshimcha shartlarning 9.5 va 9.6-bandlarida belgilangan majburiyatlarni buzilishiga yoʻl qoʻyganligi maʼlum boʻlib qolsa, ikkinchi tarafni bu haqda zudlik bilan xabardor qilishi va ushbu tarafdan oqilona muddat ichida tegishli choralar koʻrilishini va amalga oshirilgan ishlar yuzasidan unga xabardor qilishini talab qilishi shart.

Tarafning talabi boʻyicha ikkinchi taraf tomonidan qoidabuzarliklarni bartaraf qilish boʻyicha oqilona muddat ichida tegishli choralar koʻrilmagan yoki koʻrib chiqish natijalari haqida xabardor qilmagan taqdirda, ushbu taraf shartnomani bir taraflama toʻxtatib turishga, bekor qilishga hamda zararni toʻliq qoplab berinshi talab qilishga haqli.
9.9. Pora berish evaziga ikkinchi tomon vakilini, affillangan shaxsini, xodimini yoki shartnomaning boshqa ishtirokchilarini shartnoma shartlarini bajarishda o’ziga oldirib olgan tomon ikkinchi tomonga yetkazilgan zararlarni qoplab berish majburiyatini oladi.
9.10. Ushbu qoidalar taraflardan biri tomonidan buzilganligi fakti tasdiqlanganda va/yoki boshqa tarafning qoidabuzarliklami ko’rib chiqish haqida xabarnoma natijalari yuzasidan ma'lumot taqdim qilinmagan taqdirda, boshqa taraf shartnomani bir taraflama qisman yoki to'liq bekor qilishga haqli.

9.11. Mazkur shartnomani korrupsiyaga qarshi shartlarga asoslanib bekor qilgan taraf, bunday bekor qilish natijasida yetkazilgan haqiqiy zararni talab qilishga haqli. Zararlarni qoplash taraflar tomonidan yozma ravishda tasdiqlangan dalolatnomada belgilangan muddat va miqdorda amalga oshiriladi.

10. SHARTNOMA MUDDATI
10.1. Ushbu shartnoma “Taraflar” imzolangan kundan boshlab yuridik kuchga kiradi va barcha majburiyatlari toʻliq bajarilgunga qadar, xususan “Qarzdor” tomonidan olingan kredit, hisoblangan foizlar va boshqa toʻlovlar hamda komission haqlar toʻliq toʻlanguniga qadar amal qiladi;

10.2. Shartnoma shartlarini oʻzgartirish, uni amal kilish muddatini uzaytirish yoki muddatidan ilgari bekor qilish “Taraflar”ning koʻshimcha kelishuvi bilan yoki sud qaroriga asosan amalga oshiriladi.

11. NIZOLARNI HAL QILISH TARTIBI
11.1. Mazkur shartnomada koʻzda tutilmagan holatlarni “Taraflar” Oʻzbekiston Respublikasining amaldagi qonunchiligiga asosan hal etadilar;

11.2. Shartnomada qayd etilmagan har qanday masalalar “Taraflar”ning oʻzaro kelishuvlari yordamida hal qilinadi;

11.3. “Taraflar” oʻz shartnomaviy majburiyatlarini bajarmagan yoki tegishli darajada bajarmagan taqdirda, mazkur shartnoma, Oʻzbekiston Respublikasining Fukarolik kodeksi hamda “Xoʻjalik yurituvchi subyektlar faoliyatining shartnomaviy-xuquqiy baʼzasi toʻgʻrisida”gi qonunga muvofiq javobgardirlar;


11.4. Mazkur shartnoma shartlari yuzasidan “Taraflar” oʻrtasida yuzaga keladigan nizo va kelishmovchiliklar oʻzaro muzokaralar olib borish yoʻli bilan hal qilinadi. “Taraflar” yuzaga kelgan nizoni oʻzaro hal qila olmagan taqdirda, ushbu muammo qonunchilikda belgilangan tartibda ____________   tumanlararo Iqtisodiy (fuqarolik) sudida hal qilinadi.

12. ALOHIDA SHARTLAR
12.1. Kredit qaytarilishi taʼminlanganini tasdiqlovchi hujjatlar “Qarzdor” tomonidankredit berilishi boʻyicha xulosa chiqarish uchun “Bank”ka taqdim etiladi va ushbu shartnomaga ilova qilinadi;

12.2. Shartnoma boʻyicha majburiyat taʼminlanishining taʼminoti toʻgʻrisidagi aniq shartlar ipoteka, garov, kafillik, sugʻurtalash toʻgʻrisidagi alohida shartnomalar bilan tartibga solinadi;

12.3. Kredit boʻyicha qarzdorliklarni undirish mazkur shartnomaning 6.4-bandida qayd etilgan garov mulklariga qaratilganda, “Bank” va “Qarzdor” oʻrtasida tuzilgan garov (ipoteka) shartnomasida koʻrsatilgan narx boʻyicha auksion savdolariga chiqariladi va bu garov mulki qayta baholanmaydi. 

12.4. “Qarzdor” qarz summasinishartnomaga ilova qilingan grafik boʻyicha qaytarmagan hollarda “Bank” to u qaytarib berilgan kungacha mazkur shartnomaning 2.3, 7.2 va 7.3-bandlarida belgilangan stavkalar boʻyicha foizlarni hisoblash va “Qarzdor”ning hisobraqamidan akseptsiz tarzda undirishga haqli; 

12.5. Kreditlash shartlari va boshqa shartnomaviy majburiyatlar oʻzgargan hollarda “Taraflar” bir-birlariga oldindan xabar beradilar. Bunday hollar yuzaga kelganda kredit shartnomasiga koʻshimcha shartnoma tuziladi;

12.6. Loyixani amalga oshirish paytida shartnoma shartlarini yoki loyixa yunalishini oʻzgartirish qoʻshimcha shartnoma tuzish orqali amalga oshiriladi;

12.7. Mazkur shartnomaga kiritiladigan barcha oʻzgartirish va qoʻshimchalar “Taraflar”ning oʻzaro kelishuviga koʻra yozma ravishda amalga oshiriladi;

12.8. Mazkur kredit shartnomasi bir xil yuridik kuchga ega boʻlgan uch nusxada tuzildi. “Taraflar”ga bir nusxadan, uchinchi nusxasi esa notarial idoraga garov (ipoteka) shartnomasi rasmiylashtirilishi uchun taqdim etiladi.
13.TARAFLARNING YURIDIK MANZILLARI VA REKVIZITLARI
	“BANK”
	“QARZDOR”

	“Turonbank” ATB _________ BXM
Manzil.

X\r: 

MFO:

INN: 

Tel: 
	“________________________” MCHJ
Manzil.

X\r: 

MFO:

INN: 

Tel: 

	_______ BXM rahbari 

BXM Bosh hisobchisi
______________  ____________
	“______________” MCHJ  rahbari

Bosh hisobchi 
______________  ____________


M.U.                                                                   M.U.





“KELISHILDI”:

Yurist (F.I.O)   ______________

                                  (imzo)

Mijoz bilan aloqa oʻrnatish va xabar yuborish uchun:

Tel: __________________

Elektron pochta: __________________

Manzil: __________________

Boshka aloqa vositalari ________________

